
HAPET MBLEDHJA

Niko Peleshi — Mirédita!

Fillojmé mbledhjen e Komisionit pér Veprimtariné Prodhuese, Tregtiné dhe Mjedisin
té datés 17.09.20109.

Sot kemi shqgyrtimin e projektligjit “Pér ndryshimet klimatike”. Komisioni yné éshté
komision pérgjegjés. Gjithashtu, presim edhe rekomandimet ¢ komisioneve t€ tjera, si, pér
shembull, t&¢ Komisionit t€ Integrimit, i cili nuk e ka pérfunduar ende shqyrtimin e kétij
projektligji.

Ne kemi béré njé seancé paraprake pér prezantimin e kétij projektligji nga ana e
relatorit, zotit Besnik Baraj, por edhe nga zévendésministrja e Turizmit dhe Mjedisit, e cila
&shté prezente. Pra, ne kemi ezauruar vet€ém pjesén e prezantimit t&€ kétij projektligji, kurse
sot do t€ vazhdojmé me pyetje-pérgjigje dhe diskutime. Nesér do ta diskutojmé projektligjin
nen pér nen, meqgenése sot nuk mund ta pérfundojmé, pér shkak se presim edhe opinionet e
komisioneve té tjera.

Pra, nése do té bini dakord, ne do ta vazhdojmé kété mbledhje me pyetje-pérgjigje dhe
diskutime.

Zoti Kujtim Gjuzi ka kérkuar fjalén.

Kujtim Gjuzi — Faleminderit, zoti kryetar!

Uné dua t’u béj me dije kolegéve t€ komisionit se, duke filluar nga sot, uné jam pjesé
e Grupit Parlamentar t€ Partive t& Djathta. Kjo éshté gjéja e paré qé doja t’ju thosha dhe
mendoja se kryetari duhet ta dinte.

Niko Peleshi — Urime dhe suksese!

Kujtim Gjuzi — Faleminderit!

Kur t€ mé jepni leje, do té flas pér pjesén e dyté.

(Ndérhyrje pa mikrofon)

Niko Peleshi — Urime edhe njé heré, zoti Gjuzi!

(Ndérhyrje pa mikrofon)

Fjalén e ka relatori, zoti Baraj. Mé pas do t€ vazhdojmé me pyetjet dhe diskutimet e
anétaréve té komisionit.

Besnik Baraj — Edhe njé heré, dua t€ sjell shqeté€simin tim lidhur me kété ligj, pér
faktin se mendoj se éshté i parakohshém. Ky ligj bén fjalé, kétu do té doja edhe mendimin
pérfagésuesve té ministrisé, pér ¢do operator qé ka njé€ instalim qé emeton gaze serré dhe té

gjitha aktivitetet industriale, qofshin ato minore. Kétu kam parasysh furrat e pjekjes sé

bukés, si dhe aktivitete t€ ngjashme, t€ thjeshta e té vogla, té cilat jané me mijéra né Shqipéri.
Té gjitha kéto djegin karburant dhe, pér pasojé, emetojné minimalisht CO2. Sigurisht, CO2-
shi éshté njé nga pérbérésit sasioré, qé emetohet si gaz serré dhe t&€ gjitha kéto aktivitete duhet
t’i nénshtrohen njé vetémonitorimi, duhet t€ b&né aplikim pér licencé e t& tjera, si¢
parashikohet né nenet 8 dhe 9 e késhtu me radhé. A mendoni gé kjo mund té sjellé njé shok,
pér shkak t€ mungesés sé kapaciteteve té tyre pér t€ kryer monitorimin? Uné mendoj se kjo
ndodh edhe pér shkak t€ mungesés s¢ kapaciteteve té institucioneve té pavarura pér té kryer
brenda njé afati kaq t€ shkurtér monitorimin dhe pér té béré raportet pér t’i ndihmuar, Sepse
né finale ata do t’i béjné veté té gjitha kéto. Né qofté se jané té paafté, do té kérkojné ndihmé
diku tjetér dhe kétu fillon edhe sharlatanizmi yné g€ i japim né ményré fiktive ose i japim
vetém né ato raste kur ata paguajné. Un€ mendoj se kjo éshté njé premis€ pér t€ shkaktuar
penalitete dhe frenime té kétyre aktiviteteve. Nése ne e miratojmé kété javé projektligjin, ai
hyn né fuqi né muajin shkurt dhe né muajin shkurt t€ ¢do vitit té gjitha industrité duhet té
raportojné. A i bé&jmé dot ne kéto? A mos ndoshta do té€ ballafagohemi me njé situaté vértet
g€ mund té kolapsoj€, né qofté se ligji do t€ zbatohet rigorozisht? Uné kam bindjen se ky ligj,
minimalisht, nuk duhet té futet né fugi pa kaluar dy vjet. Kjo gjé duhet t& shogérohet nga
ministria pérkatése me njé axhendé rigoroze pér trajnimin e kapaciteteve t& AKM-sé,
ministrisé, si dhe t&€ informohet publiku pér té gjitha kéto aktivitete pér t’i plotésuar kéto
kérkesa, g€ jané vértet mjaft rigoroze, nése do té zbatohen. Kaq kisha.

Niko Peleshi —Po, urdhéroni zoti Bitri.

ME pas fjalén e ka zévend€sministrja.

Robert Bitri —Zoti Baraj tha se hyrja né fuqi e ligjit mund té shtyhet 2 vjet.
Zévendésministrja né takimin e paré tha se ne duhet t’i paraprijmé dhe paraprija e paré &shté
projektligji. Tani, gjithmoné do té€ keté njé fillim, ndaj né qofté se qgeveria e shikon t&
arsyeshme qé ky moment ka ardhur, uné gjykoj se ne duhet ta mbéshtesim geveringé. Ne
mund t&é kérkojmé nga geveria qé ta shoqérojé hyrjen né fuqi t€ projektligjit me njé program
té garté dhe me té gjitha detyrat. Zoti Baraj éshté mé kompetenti i késaj fushe dhe mund té
jeté njé hartues shumé 1 miré€ 1 detyrave té€ 1éna nga geverin€ deri né hyrjen né fuqi té ligjit.
Uné késhtu e gjyko;j.

Niko Peleshi - Po, urdhéroni!

Ornela Cugi — Faleminderit, kryetar!

Faleminderit t& gjithé té€ pranishméve!

Faleminderit, zoti Baraj!



Realisht uné e vlerésoj jashtézakonisht shumé ¢do fjalé qé ju thaté, pasi ju e keni paré
né detaje dhe né ¢do piké ligjin. Uné do té doja té specifikoja vetém njé gjé qé éshté né
anekset e ligjit.

S€ pari, né ministri ka 3 vjet g€ po punohet pér kété ligj dhe nuk €shté punuar vetém
nga ekspertét ministrisé, por edhe me njé donacion té madh t& Bashkimit Europian. Pra, ky
ligj éshté punuar nga kompani vendase dhe té huaja.

Ligji éshté né pérputhje me direktivén, por jo plotésisht. Arsyeja éshté se ne nuk e
kemi paré t& arsyeshme qé t& pérkthejmé& mot a mot direktivén, pasi vendi yné nuk i ka
kushtet pér ta zbatuar. Prandaj, ne kemi mbetur vetém te monitorimi dhe te raportimi pér
ndryshimet klimatike dhe ky ligj prek vetém monitorimin dhe raportimin pér ndryshimet
klimatike. Kjo &éshté bazuar né té gjitha rregulloret ¢ BE-sé dhe né té gjitha detyrimet qé ne
kemi si vend pér raportimin ton€é né Bashkimin Euripain né kété faze¢ ku jemi aktualisht. Ju
thoni se pér ¢do operator ligji €shté i parakohshém dhe se ¢do operator, duke nisur nga furrat
e bukés, té cilét emetojné dyoksid karboni né ajér, do té duhet té raportojné pér shkak té kétij
ligji. N fakt, né aneksin e kétij ligji specifikohet se jané vetém 13 kompani té evidentuara, t&
cilat do té duhet t& raportojné. Arsyeja éshté se ka njé formulé pérllogaritjeje pér shkak té
emetimeve né ajér. Bizneset dhe kompanité, té cilat emetojné dyoksid karboni né ajér, nuk do
té preken té gjitha nga ky ligj. Pra, jan€ vetém 13 kompani, té cilat kané njé nivel shumé té
larté t& shkarkimeve né ajér té dyoksidit t€ karbonit dhe gazeve t€ tjera qé prekin efektet
serré, té cilat duhet té raportojné. Ndér to mund t’ju pérmend Kurumin, kompanité e
prodhimit t& ¢cimentos, ALTEA —n e t€ tjera, pa dashur t’i pérmend té gjitha kompanité. Pra,
jan€ vetém kompanité e médha, té cilat kané shkarkime té jashtézakonshme né ajér dhe té
gjitha kéto t€ vlerésuara dhe té pérllogaritura sipas formulés, qé parashtrohet né anckset e
ligjit.

Lidhur me ¢éshtjen e vlerésimit t& ndikimit né mjedis dhe me ményrén se si ato
raportojné, vetém kéto 13 kompani do té preken nga ky ligj, té cilat, sé paku né 4 vjetét e paré
té implementimit t€ kétij ligji, do t€ duhet t€ shtojné né vetévlerésimin e ndikimit t& tyre né
mjedis njé aneksraport pér shkarkimet e gazeve me efekt serré. Pra, vetém kéto 13 kompani
do té duhet ta béjn€ kété raport. A kemi ne ekspertizé pér ta béré kété gjé? Kompanité jané
kaq t€ médha dhe kané kaq shumé shkarkime sa edhe, n€ qofté se nuk gjejné njé ekspertizé
brenda vendit, sigurisht g¢ mund ta marrin edhe jashté, por uné jam e bindur se ekspertiza, qé
ne kemi sot né vend, mund t’i mbulojé 13 kompanité q&€ preken né kété€ ligj. Pikérisht pér
faktin g€ ju thoni se ky ligj éshté i parakohshém, ne kemi menduar qé¢ ai t€ hyjé né zbatim 6

muaj pas botimit n€ Fletoren Zyrtare dhe, nga ana tjetér, do t& duhet qé brenda 4 vjetéve té

para t€ kétij ligji t€ rishikohet, né qofté se ka pasur qofté edhe njé problem té vogél né
aspektin e implementimit té tij. Pra, ne do té japim vetes 4 vjet kohé pér ta rishikuar dhe pér
té futur edhe targete té tjera g€, né fakt, i rregullon direktiva, duke nisur qé nga targetimi i
gazeve me efekt serré, duke pérfunduar te raportimi, té cilin ne kemi prekur. Pra, raportimi
dhe monitorimi éshté njé detyrim, qé duhet ta pérmbushin kéto kompani né kété fazé ku jemi.
Duke gené se ne i zbatojmé konventat, si dhe jemi para aderimit né Bashkimin Europian,
kemi si detyrim né kéto momente qé té miratojmé té paktén kuadrin ligjor, q€ ka t& béjé me
ndryshimet klimatike, prandaj ne e kemi marré kété iniciativé.

Faleminderit!

Benik Baraj — Sé pari, uné dua té di nése ju keni pasur takim me kéto 13 kompani
dhe cili ka gené géndrimi i tyre?

Sé dyti, né fakt, pavarésisht se ju thoni se e keni transpozuar né ményré t€ pjesshme,
ligji paraget edhe elemente, qé kané té€ béjné me njé praktiké, e cila sot nuk éshté praktiké e
zakonshme né boté pér carbon catcher, pér kapjen e dyoksidit t&€ karbonit. Pérséri, nga kjo
piképamje, uné mendoj se zbatimi i kétij ligji n€ vendin toné relativisht éshté i parakohshém.
Ka shumé elemente g&, realisht, nuk korrespondojné me situatén ekonomike dhe me praktikat
qé€ ne b&mé kétu né Shqipéri. Sidoqofté, uné té€rhigem pjes€risht né€ até q€ gjithmoné ligji i
paraprin njé€ situate dhe nxit qé€ t&€ zhvillohen kéto gjéra, por shgeté€simi im €shté g€, nése kéto
kompani jané pyetur, a kané pasur reagime? Uné besoj dhe shpresoj se nuk do té shtrihet mé
pas jashté kétyre 13 kompanive, né ményré qé t€ mos preken.

Ornela Cugi — Faleminderit, profesor!

N¢ fakt, €sht€ béré konsultimi me publikun me t€ 13 kompanité dhe ka gené njé
thirrje e hapur né fagen e Ministrisé s¢ Turizmit dhe Mjedisit pér njé kohé dhe kané ardhur
13 kompanité. Madje, ky vlerésim ka gené i reflektuar edhe né relacionin q€ ju do té
shikoni, por, nga ana tjetér, edhe pasi ne ta kemi dérguar pér t€ marré vendimin e Késhillit t&
Ministrave pér ligjin né fjalé, ka qgené njé proces, i cili €shté zbatuar. Ju sapo iu referuat
sekuestrimit t& karbonit dhe uné mund t’ju them se mjedisi kushton. Ky &shté parim botéror:
mjedisi ka kosto.

Aktualisht, ky ligj né kété 4-vjecar nuk ka kosto shtesé, gjithcka éshté parashikuar te
PBA-té e t€ gjitha ministrive. A duhet t€ kemi ne mé shumé teknologji pér t€ matur té gjitha
nivelet e karbonit dhe t&€ gjitha nivelet e emetimit t€ gazeve serré né t€ ardhmen? PO,
sigurisht! Aktualisht, né Shqipéri jané vet€ém 7 pika t€ monitorimit t&¢ shkarkimeve té
gazrave né€ ajér dhe duhet patjetér q€ t’i instalojmé né t&€ gjithé Shqipériné kéto pika
monitorimi, por duhet, sigurisht, edhe té mirémbahen, qé€ kané njé kosto t& jashtézakonshme,

sepse éshté njé nga zérat mé t€ réndésishém sot pér sot né buxhetin e Ministrisé sé Turizmit
dhe Mjedisit, por nuk ka kosto shtesé.

Besnik Baraj — Shumé faleminderit!

Ju thaté se keni 7 pika té cilat b&né€ monitorimin. Absolutisht nuk mund té jené
pérfagésuese pér t€ karakterizuar njé sistem kaq té gjeré 7 pika. Nga ana tjetér ju thoni se
nuk ka kosto, atéheré kéto patjetér qé duhet t&é shtohen si numeér, té sigurohet cilésia e tyre
dhe t€ béhet pérditésimi. Atéher€, si nuk paska kosto?!

Ornela Cu¢i — Aktualisht, pikat jané té vendosura né qytetet ku jané edhe kéto
biznese, ndaj né¢ kété fazé té par€ ne nuk kemi kosto shtes€. Gjithcka €shté e vendosur né
PBA-té e ministrive, té cilat aktualisht reflektohen nga ky ligj. Sigurisht qé ne kemi nevojé qé
té shtojmé pikat dhe jo vetém pér shkak t& kétij ligji, por €shté e nevojshme g€ té shtohen
pikat e monitorimit pér t€ monitoruar cilésisé € ajrit né Shqipéri. Kjo €shté e drejté dhe jo pér
shkak té ligjit. Pra, aktualisht pikat nuk mjaftojné, por jo pér shkak té ligjit. Ne duhet t’i
ndajmé gjérat. Aktualisht, Shqipéria duhet t¢é keté pika monitorimi né ¢do bashki dhe jemi
parimisht dakord me kété gjé, por, nga ana tjetér, kéto 7 pika jané t&€ vendosura afér qyteteve,
ku ky ligj do té implementohet né kété fazé té paré, pra afér 13 kompanive, pér té cilat jemi
duke folur.

Niko Pelshi — Po, zoti Beqaj.

ME pas fjalén e ka zoti Gjuzi.

Ilir Beqaj — Faleminderit!

Uné besoj se thelbi i shqetésimit té kolegut Baraj nuk éshté nése Ky ligj €shté sot i
nevojshém, por thelbi i shqetésimit té tij éshté: a jemi ne té gatshém g€, brenda 6 muajve té
hyrjes né fuqi té tij, t€ mund ta zbatojmé né ményré té ploté? T¢€ gatshém do té thoté se duhet
té jeté 1 gjithé vendi i gatshém, jo vetém institucionet shtetérore pérgjegjése. Uné nuk
pajtohem 100% me kolegun Baraj, kur thoté se né vlerésimin e tij se zbatimi nuk kérkon 6
muaj, por mund té kérkojé 24 muaj, pér njé fakt t€ thjeshté, sepse ne pérséri do té€ kujtohemi 6
muajt e fundit. Nése ne jemi t&€ zoté q€ kété 24 muajsh ta ndajmé né etapa, njé pjesé me 6
muaj dhe nj€ pjes€ me 12 muaj, at€heré jam 1 gatshém té pérfshihem né njé diskutim mé
konkret. Por gjéja q¢ mé shgetéson mé shumé jané kostot, sepse pér mua jané jashtézakonisht
té larta pér Shqipériné.

Po lexoj relacionin, né fagen 9 t€ dokumentit qé kemi pérpara thuhet: “Projektligji pér
ndryshimet klimatike parashikon hartimin e dokumentit strategjik dhe planeve kombétare pér
ndryshimet klimatike. Dokumenti strategjik krijon kuadrin e pérgjithshém dhe miratohet nga

Késhilli i Ministrave. Plani kombétar 1 dhe 2 jané pjesé e dokumentit strategjik. Kostot e

implementimit té kétij dokumenti strategjik té pércaktuara né€ planet e veprimit, t& cilat
pérmbledhin masat kombétare pér implementimin e dokumentit strategjik, pérb&jné edhe
kostot e implementimit t& veté ligjit”.

Faleminderit pér shpjegimin dhe pér tabelén. N& fagen 10 sektori i transportit, sipas
asaj g€ ka sjell€ geveria, né€ vitin 2020 kérkon 16 miliardé té reja dhe né vitin 2021 kérkon 15
miliard€ leké té rinj, g€ do té thoté se mund t€ mos jené kosto e buxhetit, por mund té jené
kosto té ekonomis€. Sipas kétij dokumenti, vitin e ardhshém, pra n€ vitin 2020, na kérkohen
té paktén 120 milioné euro, qé éshté sa 1% e GDP-s€, dhe po kaq vitin tjetér. Uné e di se
mjedisi kushton, ne ende nuk kemi gené t€ zoté t’ia mbushim mendjen opinionit shqiptar qé
mjedisi kushton, ashtu si¢ harxhojmé pér t’u zbukuruar dhe pastruar veté. Pér fat t€ keq kéto
tema nuk diskutohen, ato duhet t& ishin temat kryesore, me té cilat duhet t€ merrej opinioni
publik, media e t€ tjera. Uné jam shumé i frik€suar nga ajo ¢far€ qeveria thot€, pra se sa do té
kushtojé transporti vitin tjetér, e cila mund ta b&j€ transportin shqiptar shumé mé té
kushtueshém. A jemi gati? Nga bombat q€ shpérthyen né Arabi u rrit gmimi i nafté€s me 15%
dhe nuk dihet se si do té shkojé. Prandaj e kam kété shqetésim, zoti kryetar.

Nuk dua té zgjatem dhe nuk dua t€ futem né detaje, sepse ata qé kané punuar pér kaq
vite e diné mé miré, por si¢ thuhet, sidomos nga sektorét, energjia ésht€é mé pak, bujgésia
&sht€ mé pak dhe transporti n€ dy vjetét e paré ka ....

(Ndérhyrje pa mikrofon)

Mund t€ mos jené€ investime, mund t€ jené edhe kosto e operatoréve, nuk e kuptoj ...

(Ndérhyrje pa mikrofon)

Pse ndérhyni t€ gjithé né grup, uné po lexoj ¢faré keni shkruar.

Zoti kryetar, un€ do t€ mbéshtes zotin Baraj nése zgjatjen do ta b&ymé pjesé€ pjesé€. Po
té jet€ e gjitha né bllok, ne do t&€ kujtohemi pérséri, sepse késhtu e kemi ne shqiptarét, pyesim
né€ ¢faré date éshté provimi, nuk korrigjohemi nga kjo puné.

Faleminderit!

Niko Peleshi — Po, zoti Gjuzi.

Kujtim Gjuzi — Zoti kryetar, faleminderit!

Uné nuk bie dakord me zotin Baraj n€ lidhje me kérkesén qé ka. Dikush mund té thoté
se “lojtarét” e opozités jané me qeveriné né kété moment. Shumé miré do té€ b&jné, sepse uné
jam me geverin€, pra jam me ju. Pse? N& datat 19, 20 dhe 21 né Istria organizohet nga
Polieco njé konferencé ndérkombétare pér mbrojtjen e mjedisit, ku uné€ do té referoj atje pér

15 minuta. Po si mundet q€ t€ kundérshtoj qeveriné né kété rast? Prandaj jam me até ¢faré



kérkon zonja zévendésministre, s€ bashku me kolegét e saj dhe e deklaroj votén hapur. Kété
radhé jam me ata, pér ta mbrojtur mjedisin.

Faleminderit, zoti kryetar!

Niko Peleshi — Faleminderit, zoti Gjuzi!

Fjalén e ka pérfaqgésuesi 1 ministrisé.

Eneida Rabdishta — Pérshéndetje!

Faleminderit pér analizén e detajuar!

Pér sa referon deputeti Beqaj, té dhénat i takojné strategjis€ pér ndryshimet klimatike.
Pér t€ sqaruar, t& gjitha t€ dhénat e paraqitura kétu dhe vlerat financiare t€ pasqyruara jané t&é
marra nga strategjité sektoriale, ku pérfshihet edhe strategjia e transportit, t€ cilat jané t&
miratuara. Pra, ne kemi futur né pérllogaritjen e kostove t€ gjitha ato vlera qé jané t&
miratuara né€ planet sektoriale dhe né strategjit€ sektoriale, pér két€ arsye ne themi qé
implementimi 1 strategjis€ nuk ka njé kosto shtesé€, sepse edhe strategjia e transportit, edhe
strategjia pér energjing, edhe strategjia pér klimén kané té pérfshiré né pérllogaritjen e
vlerave ato masa dhe ata indikatoré, qé jané tashmé t€ miratuar né buxhetet respektive té
ministrive.

Pér sa 1 takon pjesés s€ sekuestrimit t€ karbonit, té cilén e pérmendi profesor Baraj,
éshté nj€ projekt pilot q€ po realizohet né zonén e Korgés, i cili ka dhéné ekspertizén pér
pérllogaritjen e emetimeve té oksidit t€ karbonit n¢ atmosferé. Népérmjet késaj, 13 subjektet,
té cilat ne 1 kemi t€ reflektuara, g€ mendohet se mund t€ impaktohen, n€ t& vérteté nuk kané
nj€ impaktim. Impaktimi 1 vetém €shté nj€ shtojcé€ né lejen e tyre t€ mjedisit, q€ ata duhet té
raportojné dhe raportimi ka t€ b&jé me pérllogaritjen qé jepet nga formula.

Pér sa 1 pérket pjesés qé 1 referohet projektligjit pér ndryshimet klimatike, ne jemi né
procesin e integrimit me komunitetin europian dhe né té€ gjitha progresraportet g€ jané béré né
vitet 2013, 2014, 2015, 2016 e né vazhdim, €shté shtruar pér diskutim dhe éshté kérkuar né
ményré impenjative, q€ ne té krijojmé njé kuadér ligjor. Pra, ky projektligj éshté njé ligj
kuadér g€ 1 hap rrugén pérgatitjes sé akteve nénligjore. Uné mendoj se kjo e bén mé té
pranueshme pér pjesén e kundérshtive, pér sa i takon projektligjit pér ndryshimet klimatike.
Fakti qé ne kemi nénshkruar marréveshjen e Parisit né vitin 2015 &shté nj€ tjetér parakusht qé
Shqipéria duhet té keté njé ligj pér ndryshimet klimatike. Pastaj, pjesa e mekanizmave q&€ do
té rregullohet me vendime t€ K&shillit t€ Ministrave, t€ cilat do t€ ¢cojné n€ nj€ pérafrim mé té
madh kundrejt direktivave t€ ndryshme g€ i takojné, si: emetimit t€ gazeve serré, t& tregtisé,
té emetimeve t€ karbonit apo t€ detyrimeve qé€ mund té kené operatorét do t€ vijojné pér njé

kohé mé té gjaté. Pra, né kété 6 mujor nuk ka ndonjé shtréngesé apo ezaurim financiar, si pér

shtetin shqiptar, ashtu edhe pér operatorét, té cilét jan€ konsideruar si shkarkuesit e médhen;
té gazeve serré n€ Shqipéri.

Faleminderit!

Niko Peleshi — Po, zoti Beqaj.

Ilir Begaj — Faleminderit pér shpjegimin, por kétu keni shkruar tjetér gjé. Ju flisni pér
dokumentin strategjik n€ funksion t&€ kétij ligji, por kétu nuk na keni sjellé PBA-né e t& gjithé
sektoréve. Po e lexoj ashtu si¢ e keni shkruar: “Kostot e implementimit t€ kétij dokumenti
strategjik, 1 cili &shté dokumenti i kétij ligji, q€ miratohet me VKM...”

(Ndérhyrje pa mikrofon)

Po, shumé mir€, ky ligj kérkon qé geveria t€ miratojé njé dokument strategjik.

(Ndérhyrje pa mikrofon)

Dakord, do t€ béni edhe planin tjetér. Tani po ju lexoj se ¢faré shkruani: “Kostot
pérmbledhin masat kombétare dhe pérbéjné kostot e implementimit t€ veté ligjit”. Besoj se
pér kété ligj e keni fjalén. Pér pasoj€, kur thua transporti, nuk ke théné se sa do té kushtojné
rrugét e reja t€ Shqipérisé. Atéheré, nése 60 miliard€ leké t€ rinj, q€ do té thoté rreth 120
milioné euro...

(Ndérhyrje pa mikrofon)

Po pra, 120 milioné€ euro do t€ shkarkoj€ sektori i transportit né vitin 2020? Lexoni se
cfaré keni shkruar! Ju thoni: “Kostot e implementimit t&€ dokumentit strategjik jané edhe veté
kostot e implementimit t& ligjit”. Lexojeni dhe pastaj mé jepni njé analizé sipas sektoréve.
Mua mé térhoqi vémendjen € €shté shumé i madh, vitin tjetér éshté 120 milioné euro, pra sa
1% e GDP-sé s¢ Shqipéris€. Nése kéto leké do t’1 pérdoré Ministria e Transportit pér té béré
rrugét e Shqipéris€, até€heré ¢faré lidhje kané me két€ ligj? Né fillim u pérgjigjét se jané té
parashikuara né PBA-té e ministrive, po ¢faré na duhen ne né kété ligj se sa lek€ ka ministria
pér t& béré rrugét e Shqipérisé? Pra kéto 16 miliard€ leké dhe 15 miliardé né€ vitin 2021 ¢faré
jan€? Nése jané lekét e rrugéve cfaré lidhje kané me kété dokument? Ai qé i1 ka vendosur nuk
ka béré pérmbledhjen e PBA-sé€ sé Shqipérisé.

Niko Peleshi — Po, zoti Baraj.

Besnik Baraj — Radhés tjetér na thaté se ju keni gjysmé njeriu, i cili ka edhe detyra té
tjera, q€ do t&€ merret me kété puné. Si do t€ béhet monitorimi dhe vlerésimi pa shtuar burime
té tjera njerézore pér ta fuqgizuar két€ sektor, sepse do t€ keté njé puné voluminoze? Mua mé
duket e papranueshme té thuhet se nuk ka kosto. M& miré€ t€ jemi realisté dhe té€ shtojmé

kapacitetet qé kur ky ligj t€ hyjé né fuqi t€ mos b&mé sikur jemi né rregull me BE-né se e



miratuam dhe pastaj, si¢ del zakonisht né raportet e tyre, ne kemi probleme me zbatimin e
ligjit. Pra, a jemi realisté, sepse mé duket pak e dyshimté?

Niko Peleshi — Po, zonja Gjermeni.

Eglantina Gjermeni — Faleminderit, zoti kryetar!

Ligji, me gjithé trendet europiane e botérore, pér sa i pérket ruajtjes sé mjedisit, duket
1 gjetur dhe falénderoj ministrin€ pér prezantimin e tij. Uné€ i bashkohem shqetésimit t& dy
kolegéve, Baraj dhe Beqaj, pér sa i pérket implementimit. Edhe nga pérvoja, edhe nga ligjet
q¢€ kemi miratuar né parlament, por edhe nga monitorimi q€ ne i b&jmé zbatimit té ligjeve té
miratuara kétu, rezulton q€ né fillim jané ambicioze dhe pastaj nga puna dhe ngarkesa
vonohen né aktet nénligjore, vonohen né€ ngritjen e strukturave, vonohen né rritjen e
kapaciteteve e t€ tjera me radhé dhe realisht zbatimi nuk &shté né nivelin e duhur. Prandaj
sugjerimi do t€ ishte: kohén e hyrjes né fuqi té ligjit ta rishikoni me objektivitet, mé shumé
pér t’ju ndihmuar juve dhe t€ punoni pér t€ nxjerré aktet nénligjore qé€ sapo té hyjé ligji né
fuqi, ju t’1 miratoni qé té filloj€ realisht zbatimi 1 tij, sepse pastaj ngelet né€ letér sic ndodh
shpesh.

Pér sa i pérket pyetjes g€ béri kolegu Baraj pér kapacitetet, né¢ fakt, nga raportet e
Komisionit Europian, né pérgjithési ka rezultuar qé nuk &shté béré progres né kapacitetet
institucionale, pér sa u pérket ndryshimeve klimatike. Prandaj edhe uné jam skeptike dhe dua
té di pak mé€ shumé se c¢faré kapacitetesh reale keni ju si ministri dhe si institucione té
varésisé gé té njihni, monitoroni, matni dhe raportoni ndryshimet klimatike. Eshté pérgjegjési
e madhe.

Si e keni menduar té trajnoni apo té€ rrisni kapacitetet e tyre, pér t&€ pasur ekspertizén e
duhur, pér ta realizuar né€ praktiké kété ligj? Deri tani Agjencia Kombétare e Mjedisit mat
shkarkimet apo ndotjet né mjedis dhe shpeshheré bizneset veté deklarojné. Realisht ka
pasaktési, ka fiktivitet edhe né vetédeklarim, por, ndérkohé, Agjencia Kombétare e Mjedisit
nuk ka kapacitete pér ta monitoruar kété gjé né€ t&€ gjithé vendin. Si keni menduar ta realizoni?
Cfaré do t’1 ndodhé Agjencis€¢ Kombétare t€ Mjedisit, do té shtohet stafi, do té trajnohen, do
té merrni ekspertizé t€ huaj? Do té rrisni pérgjegjshmériné e biznesit? Se edhe biznesi, qé t’i
béjé té€ gjitha kéto ndryshime, duhet té paguajé disa kosto ekstra. A &shté 1 gatshém ta béjé
kéte?

Ndérkohg, pér sa i pérket pjes€s s€ bashképunimit, uné kam dégjuar q€ Ministria e
Energjis€, n€ mos gaboj, bén njé plan veprimi pér klimén dhe njé pér energjin€, por nuk e di
sa konvergojné dhe si jané t&€ koordinuara me njéri-tjetrin, thjesht pér t€ qené né sinkron ose
né sinergji.

Pyetja e fundit &shté: si i keni kapacitetet ju, se ndoshta vértet ligji mund t’ju
ndihmoj€ edhe pér t€ marré fonde nga Bashkimi Europian, por ¢faré do t& béni pér t’i rritur
kéto kapacitete pér t€ pérthithur fonde nga BE-ja pér ndryshimet klimatike?

Faleminderit!

Ornela Cug¢i — Faleminderit, zonja Gjermeni, por, né fakt, uné€ do té flas vetém pér
pikén e fundit g€ prekét! Mande;j, do t’ia lija fjalén specialistes soné€ t€ ministrisé, nése Eshté e
mundur, me lejen tuaj, pér ndryshimet klimatike.

Pér sa u pérket fondeve, na duhet patjetér ligji pér tri fondet e médha qé funksionojné
sot n¢ t& gjithé botén. N& fakt, edhe grupime té€ vendeve Non-Annex I, si¢ jemi edhe ne,
marrin sot né té gjithé botén dhe jané Green Climate Fund dhe Global Environment Facility,
pastaj jan¢ edhe fondet e BE-sé.

Nga té dyja kéto fonde, ne sot si vend jemi t€ ngjashém vetém me dy-tri vende té
tjera, dhe, né fakt, nuk kemi mundési t€ aksesojmé mé tepér, pér shkak t€ mosmiratimit t&
ligjit.

Mjaftohemi vetém né pes€ vjet, ndérkohé qé, s€ paku, do t€ duhet qé nga Green
Climate Fund pér readiness, pér projekte t¢ médha, t€ kishim aksesuar 5 milioné dollaré
amerikan€, ndérkohé gé sot kemi aksesuar vetém 300 000, té€ cilat nuk i kemi zbatuar ende.
Kjo ka t€ b&jé vetém e vetém me faktin se nuk kemi ende kuadrin ligjor, madje as strategjiné
nuk e kishim deri dje, pér ndryshimet klimatike. Nga ana tjetér, edhe né¢ GEF, sot pér sot, ne
si vend jemi ndér t€ vetmit q€ mjaftohemi vetém me GEF-STAR Allocations. Nuk shkojmé
pértej pikérisht pér kéto probleme, sepse nuk kemi béré gati bazén, qé ka té béjé me kuadrin
ligjor dhe strategjin€, pér t’i aksesuar t€ dy kéta komponenté, njérin prej té ciléve e keni
pérpara sot, ndérsa tjetrin e kemi miratuar me vendim té Késhillit t&€ Ministrave.

Komponenti i treté, g€ €shté shumé i rénd€sishém, ka té b&jé me qéndrueshméring e té
gjithé késaj, si dhe me géndrueshmérin€ né univers té té gjithé késaj. Pra, né kuadér té “Paktit
pér universitetin”, Ministria e Turizmit dhe Mjedisit, me ndihmén e projekteve q€ merren nga
kéto dy fonde t€ médha, edhe pse fondet qé¢ ne kemi aktualisht nuk jané vértet shumé té
médha, kemi marré dhe po punojmé pér njé master shkencor né Universitetin Politeknik
ndérfakultativ pér ndryshimet klimatike. Eshté i pari master qé ndodh, né fakt, né t&é gjithé
rajonin. Ndaj shpresojmé qé 1 gjithé rajoni ta pérqafojé dhe t€ béhet njéri nga masterat e paré
né t€ gjithé Ballkanin pér t€ mos bleré mé ekspertizé€ t€ huaj pér ndryshimet klimatike, por té
kemi ekspertizén toné.

Pér sa i pérket faktit q€, s€¢ paku, né dhjeté vjetét e fundit €shté punuar shumé né

ményré sporadike me projekte t€ ndryshme pér ndryshimet klimatike, t& gjitha stafet e

ministrisé soné dhe jo vetém té ministrisé soné, pasi ndryshimet klimatike jané ndérsektoriale
(pra prekin disa ministri), edhe stafet e agjencive jané trajnuar heré pas here pér ndryshimet
klimatike. Pra, kemi ekspertizé té trajnuar, jo ekspertiz€ qé e marrim té gatshme nga
universiteti, ndaj po i rregullojmé t€ dyja kéto ¢éshtje.

Po ia kaloj fjalén tani specialistes sé ministrisé.

Eneida Rabdishta — Pérshéndetje!

Uné quhem Eneida Rabdishta, punoj si specialiste né Ministrin€ e Turizmit dhe
Mjedisit dhe mbuloj fushén e ndryshimeve klimatike.

Lidhur me subjektet, pérvec asaj q€ thané parafoléset, dua t€ sqaroj se ato nuk do té
kené kosto shtesé€, e pérséris, deri n€ momentin kur do t&€ jemi shtet anétar dhe lind detyrimi
nga kuadri ligjor i BE-sé qé t& punojmé pér reduktimin e gazeve serré. Por, fillimisht, ato
thjesht né lejen e mjedisit, g€ tashmé e kané marré nga AKM-ja, do t€ kené€ nj€ aneks ku do té
raportojné pér kéto gaze me efekt serré. Kjo do t€ b&het népérmjet njé pérllogaritjeje t&
formulés: n€ baze t€ 1€nde€s djegése qé ato pérdorin dhe t€ asaj cka prodhojné, qé do t€ nxjerré
se sa emetime 1€shojné gazet né€ ajér.

E dyta, n€ lidhje me koston e strategjis€, ashtu si¢ tha zoti Beqaj, kur shikon shifrat
duken vértet t€ frikshme dhe, né fakt, ne nuk kemi pasur pak pengesa edhe nga Ministria e
Financave dhe Ekonomisé€ pér t’i bindur ato né€ lidhje me kéto kosto. Por ju sjell n€ vémendje
edhe njé heré se ky ligj nuk do t€ keté kosto shtes€. E vetmja kosto qé do t& keté, €shté
kostoja e parashikuar nga ministrité e linjés né¢ PBA.

Dokumenti strategjik i ndryshimeve klimatike pérbéhet nga dy plane veprimi, t¢ cilat
kan€ masat q€ jané marré nga dokumente qé€ ato tashmé i kané t€ miratuara. Kur shikojmé
koston e transportit, vértet mund t’ju duket njé kosto e larté, por €shté kosto qé atyre iu éshté
miratuar né PBA, u éshté miratuar né dokumentet e tyre strategjike dhe né planet e veprimit.

Njé ndér masat q€ kjo ministri planifikon t€ ndérmarré né fushén e transportit &shté
ndértimi 1 rrugéve, por besoj, t€ gjithé e dimé se kéto rrugé duhet té€ jené edhe né pérshtatje
ndaj ndryshimeve klimatike, si, pér shembull, pér shkak t€ pérmbytjeve.

(Ndérhyrje pa mikrofon)

Pra, jan€ kostot e veprimit t€ ministrive. Por ky ligj nuk do té keté asnjé kosto shtesé,
mbi t& gjitha, né katérvjecarin e paré.

Nése 1 shikoni tabelat, n€ fund t€ tyre ne kemi shkruar q€ hendeku financiar pérbén
efektivisht kostot € implementimit pértej vitit 2022. Pra, deri mé 2022 do t€ jeté thjesht kosto

administrative, e cila éshté e vendosur tashmé né t€ gjitha ministrité e linjés.

N¢ lidhje me kapacitetet, éshté shumé e vértet€ g€ kemi nevojé gjithnjé pér mé tepér,
por, nése ne nuk hartojmé njé€ kuadér ligjor q€ do t’i hapé rrugén késaj lloj kérkese, atéheré
mendoj se i bie t&€ ngelim né vend.

(Ndérhyrje pa mikrofon)

Nuk éshté sektor. Ka gené né€ ¢do raportim dhe né€ ¢do nénkomitet ku ne kemi gené.
Ata kérkojné gé t€ kemi minimumi njé sektor. Por, kur na thuhet q€ nuk ka kosto shtesé, dhe
besoj dihet qé Ministria e Mjedisit ka PBA-né me vlerén mé té vogél... Domethéné, kur ne
kété gjé e kérkojmé gjaté gjithé kohés.

(Ndérhyrje pa mikrofon)

Ne té katért sa jemi kétu, se nuk po 1 numéroj dot...

(Ndérhyrje pa mikrofon)

Ornela Cugi — Mund t€ flas uné.

Atéheré, ne kemi njé€ drejtori q€ merret me t& gjitha kéto c¢éshtje, por ka vetém njé
person pér ndryshimet klimatike dhe njé person pér emetimin e gazeve né ajér, qg,
praktikisht, jan€ dy né€ kuadér té kétij ligji. Nga ana tjetér, aktualisht Agjencia Kombétare e
Mjedisit po riformatohet dhe shpresojmé qé t€ na miratohet sektori pér ndryshimet klimatike
brenda né€ Agjenci.

(Ndérhyrje pa mikrofon)

Besnik Baraj — N¢ fakt, kam njé késhillé tepér modestisht. Kujtoj qé, sado
problematika e mbetjeve né Shqipéri vazhdon t€ mbetet jashtézakonisht kritike, me t€ gjitha
pérmirésimet e béra kohét e fundit, né ministri para dhjeté vjetésh ishte vetém njé person qé
merrej me problematikén e mbetjeve urbane né Shqipéri. Pra, lidhur me ekspertizén q€ ofron
né pérgjithési geveria, mund t€ them se ka gjithnjé probleme me kapacitetet dhe ka gjithnjé
nevojé pér shtimin e tyre.

Megjithaté, né kéto rrethana, duke pasur parasysh hendekun ndérmjet geverive dhe
universitetit, g€ ka njé potencial t€ jashtézakonshém dhe njeréz shumé seriozé€, pavarésisht
paragjykimeve g€ mund t€ kené, qé mund t€ pérfshihen dhe té€ luajné até€ rol g€ luajné
universitetet n€ vendet e ndryshme té boté€s, né Shqipéri nuk e kemi gjetur at€ komunikim apo
nj€ ményré bashképunimi q€ problematika reale e vendit, e administruar nga qeveria, té keté
mundési qé t’1 ushqej€ universitetet edhe me burime financiare né pérgjigje t€ njé pune qé ato
béjné, qé €shté shume cilésore dhe shumé e dobishme.

Késhtu qé €shté njé¢ mundési q€, népérmjet kétij ligji, pavarésisht se ju thaté g€ ne

kemi kapacitete, ta shtrini kété lloj aktiviteti dhe té pérfshini edhe universitetet. Ato do t’ju

japin até q€ duhet edhe né€ kémbim té€ njé ushqimi, oksigjeni, q¢ kané ato pér burimet
financiare, t€ cilat mungojné kaq shumé.

Ishte thjesht njé késhillg.

Ornela Cugi — Njé fjali, pér t€ mos ju ngréné mé shumé kohé edhe juve.

Profesor, faleminderit shumé pér sugjerimin, i cili &shté jashtézakonisht shumé i
drejté!

Mjedisi éshté njé c¢éshtje thellésisht teknike, shumé mé tepér teknike dhe ekspertizé
sesa &shté politike, né fakt. Ju keni shumé té drejté pér faktin se ekspertiza mé e miré sot pér
sot n€¢ vend &shté ajo akademike.

Edhe né kuadér t€ késaj, n€ ministri kemi njé késhill, 1 cili quhet Ké&shilli 1 t€ Urtéve, i
formuar q¢€ ditén e paré€, kur ne kemi ardhur né két€ ministri, ku né pérbérje ka akademiké t&
dalé n€ pension, akademiké aktualé, dekané t& universiteteve q€ lidhen krejtésisht me ¢éshtjet
e mjedisit, t& cilét mblidhen njé€ heré né muaj né€ ministri pér ¢do ¢éshtje q€ ne kemi aktualisht
né diskutim, por, nga ana tjetér, edhe pér ¢do ¢éshtje q€ lind nga momenti n€ moment, ata
mblidhen dhe i japin késhilla ministrisé pér kété gjé.

Gjithashtu, do té doja t& thosha g¢ t€ tria projektet g€ kané t€ b&jné 100% me ¢éshtjet
e ndryshimeve klimatike sot, t€ marra nga organizma, nga agjenci ligjzbatuese t€ médha, si¢
jan€ PNUD-i, UNEP-i e t€ tjera, jané 100% t& deleguara pér bashképunim me universitetet. |
tillé éshté projekti i madh, i katért “Komunikim kombétar pér emetimin e gazeve né ajér”; i
tillé éshté NAP-i (National Adaption Fund), qé shpresojmé té fillojé né datén 1 janar né
Shqipéri, qé€ €shté 1 pari, si dhe projekti tjetér, i marré nga fondet e adaptimit sot né vend. Té
gjitha jané t& fokusuara né universitete pikérisht pér kété ¢éshtje.

Faleminderit!

Niko Peleshi — N& qofté se nuk ka pyetje t€ tjera...

(Ndérhyrje pa mikrofon)

Urdhéroni.

Halit Valteri — Faleminderit, zoti kryetar!

Edhe uné besoj q€ n€ kuadér té t& gjithé asaj g€ thané kolegét, shpreh mendimin tim.
Madje, nga i gjith€ diskutimi kuptova se ne n€ parim nuk jemi kundér kétij ligji apo diskutimi
pér té.

I vetmi shgetésim €shté nése 1 kemi kapacitetet pér ta zbatuar, n€ ményré g€ t€ mos
bé&mé njé ligj, e para, qé t€ mos ngelet n€ letér dhe, e dyta, q€ ky ligj t€ mos kthehet né njé
cekic mé shumé ndaj bizneseve shqiptare qé€, edhe né€ két€ kuadér, si¢ jemi sot, ka mjaft

cekigé g€ shkojné t’u trokasin né€ deré.

Pra, duhet té kuptojmé drejt se né parim ne jemi dakord qé ky ligj né njé moment
duhet té fillojé, duhet ta diskutojmé, qé mund t€ jeté sot ose nesér, por sot € kemi pérpara dhe
besoj kétu shpreh edhe mendimin e kolegut, ¢ ne duhet ta diskutojmé, por shqetésimet jané
dy.

Sé pari, a 1 kemi kapacitetet?

S€ dyti, a jemi né kohén e duhur pér ta futur né fuqi pas gjashté muajsh pér ta
zbatuar?

Me sa kuptova, kéto jané edhe pikat pér té cilat ne, kur t€ vijojmé me diskutimin e
kétij ligji, do t€ hasim né njé debat dhe n€ nj€ diskutim mé té gjeré, ndoshta edhe né terma
tekniké qé pastaj mund ta hasim nen pér nen. Por né€ parim uné besoj qé€ ne té gjithé kétu jemi
dakord pér ta diskutuar dhe pér ta kaluar két€ lloj ligji. Por a i kemi kapacitetet? Pra, a keni
mundési ju q€ kété ligj, t€ cilin do ta kalojmé kétu, ta zbatoni dhe ta implementoni si¢ duhet?

E dyta, a do té kthehet ky ligj pastaj né njé kosto shtesé pér bizneset shqiptare? Kéto
jané dy shqgetésimet qé u ngritén kétu.

Niko Peleshi — Ka pyetje t& tjera?

Atéheré, e mbyllim kétu diskutimin. Pasi t€ marrim edhe opinionet e komisioneve té
tjera parlamentare, kryesisht t€ Komisionit pér Integrimin Europian, do té€ vijojmé me
shqyrtimin né parim dhe nen pér nen, ku patjetér do t€ keté shumé diskutime dhe pyetje té
tjera pér ¢do nen, pasi ¢do nen prek grupime té caktuara, qofté pérdoruesit ¢ makinave, qofté
prodhuesit e té tjeré.

Gjej rastin té falénderoj pérfaqésuesit e ministrisé pér seriozitetin dhe pér t&€ gjitha
sqarimet! Eshté njé ligj shumé i réndésishém, patjetér, jané t& nénkuptuara edhe kostot, edhe
detyrimet q€ kemi pér t€ ecur pérpara me axhendat globale.

Rasti e ka sjellé qé jam edhe veté firmétar né emér t€ shtetit shqiptar pér
Marréveshjen e Parisit. Késhtu g€, nuk kam ¢faré té€ béj, nuk e diskutoj dot.

(Ndérhyrje pa mikrofon)

Faleminderit t€ gjithéve!

Mbledhja e radhés do t€ njoftohet nga sekretaria.

Ditén e mir¢!

MBYLLET MBLEDHJA

15



